
shoNAdrinAthAShTakam

ஶோணாத்³ரிநாதா²ஷ்டகம்

ஶிவாய ருத்³ராய ஶிவார்சிதாய மஹாநுபா⁴வாய மஹேஶ்வராய ।
ஸோமாய ஸூக்ஷ்மாய ஸுரேஶ்வராய ஶோணாத்³ரிநாதா²ய நம:ஶிவாய ॥ 1॥
தி³க்பாலநாதா²ய விபா⁴வநாய சந்த்³ரார்த⁴சூடா³ய ஸநாதநாய ।
ஸம்ஸாரது:³கா²ர்ணவதாரணாய ஶோணாத்³ரிநாதா²ய நம:ஶிவாய ॥ 2॥
ஜக³ந்நிவாஸாய ஜக³த்³தி⁴தாய ஸேநாநிநாதா²ய ஜயப்ரதா³ய ।
பூர்ணாய புண்யாய புராதநாய ஶோணாத்³ரிநாதா²ய நம:ஶிவாய ॥ 3॥
வாகீ³ஶவந்த்³யாய வரப்ரதா³ய உமார்த⁴தே³ஹாய க³ணேஶ்வராய ।
சந்த்³ரார்கவைஶ்வாநரலோசநாய ஶோணாத்³ரிநாதா²ய நம:ஶிவாய ॥ 4॥
ரதா²தி⁴ரூடா⁴ய ரஸாத⁴ராய வேதா³ஶ்வயுக்தாய விதி⁴ஸ்துதாய ।
சந்த்³ரார்கசக்ராய ஶஶிப்ரபா⁴ய ஶோணாத்³ரிநாதா²ய நம:ஶிவாய ॥ 5॥
விரிஞ்சிஸாரத்²யவிராஜிதாய கி³ரீந்த்³ரசாபாய கி³ரீஶ்வராய ।
பா²லாக்³நிநேத்ராய ப²ணீஶ்வராய ஶோணாத்³ரிநாதா²ய நம:ஶிவாய ॥ 6॥
கோ³விந்த³பா³ணாய கு³ணத்ரயாய விஶ்வஸ்ய நாதா²ய வ்ரு’ஷத்⁴வஜாய ।
புரஸ்ய வித்⁴வம்ஸநதீ³க்ஷிதாய ஶோணாத்³ரிநாதா²ய நம:ஶிவாய ॥ 7॥
ஜராதி³வர்ஜ்யாய ஜடாத⁴ராய அசிந்த்யரூபாய ஹரிப்ரியாய ।
ப⁴க்தஸ்ய பாபௌக⁴விநாஶநாய ஶோணாத்³ரிநாதா²ய நம:ஶிவாய ॥ 8॥
ஸ்துதிம் ஶோணாசலேஶஸ்ய பட²தாம் ஸர்வஸித்³தி⁴த³ம் ।
ஸர்வஸம்பத்ப்ரத³ம் பும்ஸாம் ஸேவந்தாம் ஸர்வதோ ஜநா:॥ 9॥
॥ ஶுப⁴மஸ்து॥

